
Cyngor Sir Ynys Môn 
 

CYFARWYDDYD AR DDERBYN 
BYGYTHIAD BOM A DYFEISIADAU 

AMHEUS ERAILL  
 
 

Fersiwn 3.0 Awst 2020 
 
 
 
 
 
 
Am y cyfarwyddyd hwn 
 
Efallai y bydd y Cyfarwyddyd hwn yn berthnasol i holl Unedau Busnes y Cyngor 
Sir, Ysgolion a chyfleusterau eraill ac y gellir ei ddefnyddio’n ategol i gyngor arall. 

 
Mae’r ddogfen hon yn darparu gwybodaeth a chyfarwyddyd i reolwyr a staff ar 

drefniadau ar gyfer rhwystro neu leihau niwed o ffrwydrad bom.  Mae’r ddogfen 

hon ar gael ar safle’r fewnrwyd a lle mae copïau caled ar gael, fe’u cedwir yn y 

rhan briodol o’r Llawlyfr Iechyd a Diogelwch sy’n cael ei gadw gan reolwyr 

llinell/goruchwylwyr. 
 
Cefnogir y Polisi gydag adnoddau ar wefan y Cyngor. 

Hanes Adolygu 
 

Fersiwn Dyddiad Crynodeb o’r newidiadau 

 

1.0 02/09/16  

 04/09/2017   
  

 

Dim newid 

2.0 Medi 2018  4.1 Cynnwys asesu'r angen am Ddiogelwch ar 
gyfer adeilad heb ei feddiannu 
 
4.10 Penaethiaid Gwasanaeth i nodi staff sy'n 
debygol o dderbyn galwadau ffôn gan y 

cyhoedd. Penaethiaid Gwasanaeth i sicrhau 
bod y staff hynny yn ymwybodol o'r 
weithdrefn hon a'r camau i'w cymryd wrth 
dderbyn galwad ffôn bygythiad bom 

 05/08/19 Dim newid  

3.0 Awst 2020 Efallai bod y dull o dderbyn pecynnau wedi 
newid oherwydd Covid19 ond mae 
egwyddorion y canllaw hwn yn aros yr un 
fath. 

 
 
 

Dyddiad yr adolygiad nesaf 
 

Adolygir y polisi ar : 
 

Awst 2021 

Cynhelir yr adolygiad gan: 
 

Iechyd a Diogelwch  

 
 
 

Manylion cyswllt: 01248 752820 
 
Health&Safety@ynysmon.gov.uk 
 
 
 
 
Rydym yn hapus i ddarparu’r wybodaeth hon mewn fformatau eraill ar gais – 

defnyddiwch y manylion cyswllt uchod os gwelwch yn dda.   
 
 
 
Mae’r ddogfen yma ar gael yn y 

Saesneg.   
 
 

This document is available in 
English.   

mailto:Health&Safety@ynysmon.gov.uk

Deddf Iechyd a Diogelwch yn y Gwaith 1974 
Rheoliadau Rheoli Iechyd a Diogelwch yn y Gwaith 2002 fel ai diwygiedig 
 
2.  Safonau Iechyd a Diogelwch y Cyngor Sir 
 
Mae’r rhain yn dweud bod rhaid i adrannau sefydlu a chadw trefniadau argyfwng 
ysgrifenedig ar gyfer gwacáu adeilad os bydd tân, bygythiad bom ac ati mewn 
gweithleoedd unigol ac yn manylu ar y camau penodol sydd i’w cymryd ar gyfer pob 
argyfwng a bod: 
 

 Ymgynghori’n digwydd gydag ymgynghorwyr iechyd a diogelwch lle bo angen. 

 Bod adolygiad yn cael ei gynnal bob blwyddyn neu’n amlach na hynny i siecio 
effeithlonrwydd a’r defnydd cyfredol o’r trefniadau mewn ymgynghoriad gyda’r 
ymgynghorwyr Iechyd a Diogelwch. 

 Rhaid penodi cydlynydd adrannol i adolygu a diweddaru’r trefniadau fel bo’r 
angen ac yn dilyn cyngor yr ymgynghorydd Iechyd a Diogelwch. 

 
3.  Strategaeth Rheoli Peryglon a Mesurau Lliniaru 
 
Fe all ffrwydradau achosi difrod helaeth i eiddo, achosi tanau, anafu a lladd. 
 
Rhaid i bob Adran adolygu ei risg o ran pecynnau amheus a bygythiadau bom. 
 

 Ble mae’r ardaloedd y gall y cyhoedd fynd i mewn iddynt, yn cynnwys y 
toiledau? 

 Ble mae’r biniau gwastraff cyhoeddus, ydyn nhw rhai tryloyw ac yn cael eu 
gwagio’n rheolaidd? 

 A yw arwyddion, bocsys planhigion neu lwyni a gwrychoedd oddi amgylch yn 
‘cuddio’ rhai mannau fel nad oes modd eu gweld yn arferol ac yn gyflym, a 
fyddai modd gadael rhywbeth yno? 

 Ble mae pethau sy’n cael eu danfon i’r Cyngor yn cael eu gadael a sut y gwneir 
cyfrif amdanynt? 

 Y defnydd o reoli mynediad i, er enghraifft, ystafelloedd nad ydynt yn cael eu 
defnyddio a seliau ymyrryd ar hatshus gwasanaeth. 

 Bod bob man yn cael ei gadw’n lân ac mor daclus ac sy’n bosibl fel y gallwch 
weld os bydd rhywbeth amheus wedi’i adael yno. 

 
4.  Trefniadau Ymateb 
 
Er mwyn ymateb yn gadarnhaol ac yn effeithiol i fygythiad bom mae’n hanfodol bod 
gan bob adran gyfarwyddyd y gall pob gweithiwr weithredu arno ar unwaith.  Mae’r 
gweithdrefnau bygythiad bom canlynol yn cael eu cynnig fel cyfarwyddyd i 
drefniadau’r adrannau ac amlinellir hwy isod. 
 
Noder os gwelwch yn dda bod y rhain yn ddogfennau cyfarwyddyd deinamig ac y 
byddwn yn croesawu unrhyw farn arnynt ac fe allant gael eu hadolygu gan ddibynnu 
ar fygythiadau fydd yn newid a chyngor ychwanegol gan y Swyddfa Diogelwch 
Gwrthderfysgaeth Genedlaethol. 
 
4.1  PENODI CYDLYNYDD BYGYTHIAD BOM 

Y Prif Swyddog Gweithredol sydd yn parhau yn gyfrifol am weithredu unrhyw 
argymhellion a wneir gan gydlynydd a benodwyd neu ymgynghorydd Iechyd a 
Diogelwch yn y gweithle a fydd yn gweithredu ac yn trefnu’r gweithgaredd mewn 
perthynas â bygythiadau bom ac yn ei gynghori ef/hi yn bersonol am y bygythiad. 
 
Bydd is-gydlynydd hefyd yn cael ei benodi. 
 
Rhaid i’r cydlynydd neu ei ddirprwy fod ar gael yn yr adran bob amser. Os bydd y Prif 
Swyddog Gweithredol yn absennol, dylai y Dirpwy Swyddog Gweithredol fod ar gael 
i wneud penderfyniadau yn seiliedig ar gyngor y cydlynydd. 
 
Prif ddyletswyddau’r Cydlynydd (y dirprwy yn ei h/absenoldeb) fydd y canlynol:- 
 

 Gwneud asesiad cychwynnol o’r bygythiad a rhoi cyngor i’r Prif Swyddog 
Gweithredol ystyried:- 

 
o Cysylltu gyda’r heddlu / gwasanaeth tân os bydd angen 
o Gwneud y penderfyniad i wacáu’r adeilad 
o Cychwyn proses o chwilio’r adeilad 
o Gwneud y penderfyniad i fynd yn ôl i mewn i’r adeilad 
o Rhoi’r wybodaeth berthnasol i staff  
o Adolygu a diweddaru gweithdrefnau. 
o Trefnu Diogelwch ar gyfer yr adeilad tra nad yw'n wag 

 
4.2   GWYBODAETH I’R HOLL STAFF 
 
Mae Atodiad 1 sydd ynghlwm yn darparu cyngor a chyfarwyddyd i staff a rheolwyr 
ynglŷn â’r weithdrefn yr awgrymir y dylid ei dilyn:- 
 

 Wedi derbyn rhybudd bygythiad bom yn fwyaf tebygol dros y ffôn. 

 Mewn perthynas â phecynnau amheus/yn y  post. 
 
4.3  ASESU’R BYGYTHIAD 
 
Mae’n debyg mai asesu’r bygythiad yw’r agwedd fwyaf anodd o’r gweithgaredd hwn.  
Rhaid i unrhyw ymateb ystyried y wybodaeth sydd ar gael, statws yr adeilad a’r 
deiliaid a’r cyngor geir gan yr heddlu.  Fe allai rhestr wirio Atodiad 1 helpu ar ôl i 
fygythiad bom gael ei dderbyn.  Fe ddylai’r rhestr wirio wedi’i chwblhau helpu’r 
cydlynydd/dirprwy gydlynydd i wneud asesiad o’r risg i bobl ac eiddo.  Rhaid i’r  Prif 
Swyddog Gweithredol(Dirpwy Swyddog Gweithredol)  ddadansoddi’r holl wybodaeth 
sydd ar gael a gwneud penderfyniad cadarn ynghylch a ddylid:- 
 

 Argymell cau’r adeilad; 

 Cysylltu gyda’r heddlu am gyngor neu gymorth; 

 Cychwyn chwilio’r adeilad; ac/neu 

 Diystyru’r alwad fel un ffug. 
 
Mae’r 5 Prawf a’r 5 Cam cynllunio diogelwch yn helpu i’n hatgoffa wrth i ni ymateb i 
ddigwyddiad.  Amlinellir hwy isod. 

Y 5 Prawf Y 5 Cam 

1.  Beth ydyw? Cadarnhau – disgrifiad / lleoliad 

2.  Ble mae o? Clirio’r Ardal – cadw i ffwrdd 

3.  Ble canfuwyd, leolwyd neu adroddwyd 
yn ôl amdano? 

Cau – ardal 

4.  Pam mae’n amheus/pam mae o yna? Rheoli – mynediad: peidio â chaniatáu i neb 
fynd yn agos, cysylltu gyda gwasanaethau 
eraill. 

5.  Pwy welodd o:  pwy yw’r targed posibl? Siecio am berygl / ddyfais arall. 

 
CYSYLLTU GYDA’R GWASANAETHAU ARGYFWNG: 101 neu 999 neu 112. 
 
NEGESEUON SAFONOL A AWGRYMIR I’R HEDDLU A’R FRIGÂD DÂN 
 
Yn dilyn derbyn y cyfarwyddyd gan y Cyfarwyddwr Corfforaethol perthnasol, bydd y 
cydlynydd yn sicrhau cyswllt gyda’r heddlu a’r gwasanaeth tân ac achub: 
 
“(enw a swydd) sydd yma ac rwy’n ffonio i ddweud wrthych chi bod bygythiad bom 
wedi’i dderbyn yn (safle a lleoliad) ac rydym yn rhoi ein gweithdrefn bygythiad bom 
mewn grym er mwyn cau’r adeilad(au) yn ***** 
 
Mae’r wybodaeth yr ydym wedi ei derbyn yn dweud bod y bom wedi’i hamseru i 
ffrwydro am **** am/pm  
 
Rydym wedi dweud wrth yr Heddlu / Gwasanaeth Tân ac mae Pwynt Rheoli 
Digwyddiad wedi’i sefydlu yn **** 
 
Fy rhif cyswllt ffôn yw – rhif ffôn symudol os yn bosibl... 
 
Amser y neges hon yw **** am/pm” 
 
Cofiwch gadw cofnod bob amser o’r galwadau a’r camau gweithredu! 
 
4.4  GWACÁU’R ADEILAD 
 
Y Prif Swyddog Gweithredol(Dirpwy Swyddog Gweithredol) sy’n gyfrifol am 
benderfynu a fydd yr adeilad yn cael ei wacáu ar ôl ystyried cyngor y cydlynydd. 
 
Mae’n amlwg bod hwn yn fater o wneud penderfyniad ar ôl ystyried yr holl wybodaeth 
sydd ar gael.  Lle teimlir bod y risg i bobl ac i eiddo yn un sylweddol, fe ddylid cau’r 
eiddo gan rybuddio’r heddlu / gwasanaeth tân.  Yn ddelfrydol, fe ddylai’r cyfarwyddyd 
i wacáu’r adeilad gael ei wneud ar lafar; a dim ond os nad yw hyn yn ymarferol (e.e. 
os yw’r cydlynydd yn bryderus ynglŷn â’r amser a aeth heibio ers derbyn y bygythiad) 
y dylid defnyddio’r larwm tân.  Os yw’n bosibl, fe ddylid gofyn i unrhyw aelod o’r 
cyhoedd fynd â’u heiddo personol gyda hwy gan y bydd hyn yn hwyluso’r gwaith 
chwilio.  Rhaid helpu pobl sydd â phroblemau symudedd i fynd allan o’r adeilad yn 
ddiogel.  Pe bai’r digwyddiad gyda’r nos, bydd yr adeilad yn cael ei gau tan y bore 
wedyn.  Rhaid cadw ffenestri a drysau mewnol yn agored lle bynnag mae hynny’n 
bosibl a gadael y  goleuadau ymlaen.  Rhaid cloi’r prif ddrysau i mewn ac allan o’r 
adeilad ar ôl clirio’r adeilad.  Rhaid i’r llecyn gwacáu fod o leiaf 100m i ffwrdd oddi 
wrth y lle yr adroddwyd bod unrhyw becyn amheus neu adeilad all gynnwys dyfais ac 
yn ddelfrydol, 500m i ffwrdd os yn bosibl. 

Y broblem fwyaf sy’n wynebu unrhyw un sy’n gyfrifol am gynllun gwacáu yw 
penderfynu lle yw’r fangre fwyaf diogel.  Er enghraifft, pe bai llwybr gwacáu yn arwain 
pobl yn union heibio dyfais amheus y tu allan i’r adeilad, efallai nad gwacáu’r adeilad 
yw’r peth gorau i’w gwneud.  Efallai y bydd yn rhaid ystyried llecynnau wedi’u diogelu.   
 
Fe all llecynnau a ddiogelwyd mewn strwythurau parhaol gynnig y diogelwch gorau 
yn erbyn ffrwydrad, neu wydr a darnau eraill yn tasgu.  Fe allant hefyd gynnig y 
diogelwch gorau pan nad yw lleoliad y bom bosibl yn wybyddus, pryd y gall fod yn 
agos i’ch llwybr gwacáu allanol.   
 
Gan y gall gwydr a darnau eraill eich lladd neu eich anafu gryn bellter i ffwrdd o ganol 
ffrwydrad mawr, yn aml iawn mae symud pobl i lecynnau a ddiogelir yn fwy diogel 
na’u symud hwy allan i’r strydoedd.  Rhaid i unrhyw lecynnau a ddiogelir fod wedi’u 
lleoli: 
 

 Mewn mannau sydd wedi’u hamgylchynu gan waliau cerrig uchder llawn e.e. 
coridorau mewnol 

 Toiledau neu ystafelloedd cynhadledd gyda drysau’n agor i mewn 

 I ffwrdd o ffenestri a waliau allanol 

 I ffwrdd o’r ardal rhwng perimedr yr adeilad a’r llinell gyntaf o golofnau cynhaliol 
(gelwir yn ‘fae strwythurol y perimedr’) 

 I ffwrdd o wagleoedd dan y grisiau neu lefydd gyda mynediad i siafftiau lifft lle 
mae’r rhain yn agor ar y lefel isaf i’r stryd, oherwydd fe all ffrwydradau deithio 
i fyny’r rhain.  Os yw canol y grisiau a’r lifft wedi’u cau i mewn yn gyfan gwbl, 
fe allent wneud llecynnau diogel da. 

 Osgoi’r llawr isaf a’r llawr cyntaf os yn bosibl. 

 Mewn ardal gyda digon o le i gynnwys deiliaid yr adeilad. 
 
Wrth ddewis llecyn a ddiogelwyd, ceisiwch gael cyngor gan beiriannydd strwythurol 
gyda gwybodaeth o effeithiau ffrwydradau a pheidiwch ag esgeuluso darparu 
cyfleusterau toiled, eistedd, dwr yfed a chyfathrebu. 
 
Penderfyniad y Prif Swyddog Gweithredol(Dirpwy Swyddog Gweithredol)  fydd 
gwacáu’r adeilad ai peidio, ond bydd yr heddlu yn rhoi cyngor os gofynnir iddynt.  
Mewn achosion eithriadol, efallai y byddant yn cau’r adeilad  er y dylent bob amser 
wneud hyn mewn ymgynghoriad gyda’r Prif Swyddog Gweithredol(Dirpwy Swyddog 
Gweithredol) neu’r cydlynydd.   
 
Cyfrifoldeb y Prif Swyddog Gweithredol(Dirpwy Swyddog Gweithredol) fydd cynllunio 
a chychwyn gwacau’r adeilad, gyda chefnogaeth y cydlynydd.  Gan ddibynnu ar faint 
a lleoliad yr adeilad, fe all y cynllun gynnwys: 
 

 Gwacáu’n gyfan gwbl i du allan yr adeilad 

 Gwacáu rhan o’r adeilad, os yw’r ddyfais yn fychan ac y bernir ei bod wedi’i 
chyfyngu i un lleoliad (e.e. bom llythyr a ganfuwyd yn yr ystafell bostio) 

 Gwacau’r adeilad yn llawn neu’n rhannol i ardal ddiogel y tu allan, fel llecyn a 
ddiogelir, os ar gael. 

 Gwacáu’r holl staff ar wahân i’r rhai sydd wedi eu dynodi i chwilio’r adeilad. 

 Mynd yn ôl i’r llefydd a ddiogelir. 

Rhaid cyfathrebu’n glir gyda staff ynglŷn â’r cyfarwyddyd gwacáu a rhaid i lwybrau ac 
allanfeydd fod wedi’u diffinio’n dda. Dylid penodi gwirfoddolwyr (marsial tân?) i 
weithredu fel marsialiaid ac fel cyswllt unwaith y cyrhaeddir yr ardal ymgynnull (fel yr 
ydym yn ei wneud ar hyn o bryd?).  Rhaid i ardaloedd ymgynnull fod o leiaf 500 metr  
i ffwrdd oddi wrth y digwyddiad.  Yn achos y rhan fwyaf o fomiau mewn cerbydau, er 
enghraifft, byddai’r pellter hwn yn eu gosod y tu hwnt i’r ardaloedd y mae’r heddlu 
wedi eu cau  er y byddai’n ddoeth cael lle arall tua 1km i ffwrdd. Ni ddylid defnyddio 
meysydd parcio ceir fel mannau ymgynnull.   
 
Rhaid rhoi briff yn unigol i staff anabl ar y broses o wacau adeilad.  Mae nifer o 
fudiadau’n cynghori y dylid defnyddio lifftiau ymladdwyr tân ar gyfer symud staff anabl 
os ceir digwyddiad. 
 
Mewn achosion lle ceir amheuaeth o: 
 

 Fom mewn llythyr neu barsel - gwacáu’r ystafell a’r holl lawr a’r ddau lawr sy’n 
union uwchben yr ystafell ac oddi tani. 

 Bydd ymatebion i ddigwyddiadau cemegol, biolegol radiolegol (CBR) yn 
amrywio’n fwy na rhai sy’n ymwneud â dyfeisiadau confensiynol neu fomiau 
cynnau tân, ond fe ddylid nodi’r pwyntiau cyffredinol a ganlyn. 

 Efallai na fydd union natur digwyddiad yn wybyddus ar unwaith.  Er enghraifft, 
fe allai dyfais ffrwydrol ddifyfyr (IED) hefyd olygu rhyddhau deunydd CBR. 

 Os bydd amheuaeth o ddigwyddiad CBR o fewn yr adeilad, rhaid switsio i 
ffwrdd yr holl systemau aerdymheru, awyru a systemau eraill neu eitemau sy’n  
cylch droi aer (e.e. ffaniau a chyfrifiaduron personol).  Peidiwch â gadael i 
unrhyw un, p'un a ydynt yn agored i’r perygl ai peidio, adael ardaloedd gwacáu 
cyn bod y gwasanaethau argyfwng wedi rhoddi cyngor meddygol, asesiadau 
neu driniaeth. 

 Os bydd digwyddiad y tu allan i’r adeilad, caewch bob drws a ffenestr a switsio 
i ffwrdd unrhyw systemau sy’n tynnu aer i mewn i’r adeilad.  Cytunwch ar eich 
cynllun gwacáu ymlaen llaw gyda’r heddlu a gwasanaethau argyfwng, yr 
awdurdod lleol a chymdogion. Sicrhewch fod staff gyda dyletswyddau 
arbennig wedi’u hyfforddi a bod yr holl staff wedi’u drilio.  Gan ddibynnu ar y 
math o ddigwyddiad, efallai y bydd angen i chi gytuno gyda’r heddlu pa 
weithredu fydd yn digwydd.  Fe ddylai rheolwyr adeiladau sicrhau bod 
ganddynt wybodaeth ymarferol o’r systemau gwresogi, awyru ac aerdymheru 
a sut y gall y rhain gyfrannu tuag at ledaenu deunyddiau CBR o fewn yr 
adeilad. 

 
Rhaid i dîm bychan o staff gwirfoddol a drefnwyd ymlaen llaw aros mewn ardal 
ddiogel, i gysylltu gyda’r heddlu / gwasanaethau tân pan fyddant yn cyrraedd a helpu 
gydag unrhyw waith chwilio o fewn yr adeilad. 
 
4.5  AR ÔL CYRRAEDD – POLISI’R HEDDLU AR CHWILIO EIDDO 
 
Yn dilyn cael rhybudd o fygythiad bom, nid yw’n arfer cyffredinol gan yr heddlu i 
chwilio’r eiddo.  Y rheswm am hyn yw na fydd swyddogion yr heddlu:- 
 

 Yn debygol o wybod beth yw cynllun yr adeilad nac, o’r herwydd, y llefydd 
tebygol lle y gallai dyfais fod wedi’u chuddio; ac 

 Oherwydd eu bod yn anghyfarwydd gyda’r eiddo, ni fyddent yn gallu 
gwahaniaethu rhwng eitemau a ddylai fod neu na ddylai fod yno. 

 
4.6  CHWILIO’R ADEILAD 
 
Os bydd yr adeilad yn cael ei wacáu, rhaid chwilio’r adeilad cyn bod neb yn dod yn 
ôl i mewn i’r eiddo ac mae’r cyfrifoldeb am wneud hynny yn gorwedd gyda’r busnesau 
sy’n ddeiliaid yr eiddo.  Bydd yr heddlu’n cymryd cyfrifoldeb am y mannau cyhoeddus 
ger yr adeilad neu’r safleoedd.  Pan yn paratoi cynllun chwilio, argymhellir bod y Prif 
Swyddog Gweithredol(Dirpwy Swyddog Gweithredol): 
 

 Yn gofyn i’r Cydlynydd lunio a chadw cynllun chwilio.  Fe ddylai ef  neu hi 
ddechrau unrhyw waith chwilio a chysylltu gyda’r chwilwyr eraill a gwneud 
cyfrif am bob un person sydd yn gwneud y gweithgaredd hwn. 

 Rhannu’r adeilad yn sectorau chwilio, gyda  phob un o faint y gall un neu ddau 
chwiliwr ei reoli a sicrhau bod pob rhan o’r adeilad wedi’i chwilio. 

 Blaenoriaethu’r mannau pwysig sydd angen eu chwilio, yn arbennig y mannau 
sy’n agored i’r cyhoedd, llefydd eraill sy’n agored i berygl fel ystafelloedd 
cotiau, grisiau, coridorau a lifftiau, yn ogystal â phwyntiau gwacáu a llwybrau, 
meysydd parcio a mannau eraill y tu allan fel iardiau nwyddau neu lefydd 
llwytho a dadlwytho. 

 Ystyried sut i ddechrau a monitro’r gwaith chwilio: 
o Trwy anfon neges dros y rhyngrwyd 
o Trwy raeadru’r neges ar y ffôn. 

 Sicrhau bod y chwilwyr yn gwybod beth i’w wneud os deuant ar draws eitem 
amheus – ni ddylid ar unrhyw gyfrif ei chyffwrdd neu ei symud  mewn unrhyw 
ffordd – a rhaid dweud wrth yr heddlu ar unwaith. 

 
Wrth benderfynu a ddylid cychwyn chwilio’r adeilad, yr ystyriaeth bennaf fydd 
diogelwch y gweithwyr.  Ni ellir gorfodi neb i chwilio’r adeilad.  Os mai’r penderfyniad, 
yn dilyn cyngor gan yr heddlu, fydd dechrau chwilio, bydd y cyfrifoldeb am 
gyfarwyddo’r gwaith a’i arolygu yn gyfrifoldeb y Prif Swyddog Gweithredol(Dirpwy 
Swyddog Gweithredol) perthnasol a gall o/hi ofyn am gymorth gan y cydlynydd 
dynodedig. 
 
Rhaid cynnal y gwaith chwilio mewn dull trefnus. I’r perwyl hwn, rhaid i ddau 
gynrychiolydd o bob uned fusnes yn yr adeilad wneud y gwaith chwilio yn annibynnol, 
gan gynnwys yr holl ystafelloedd, toiledau, ceginau, swyddfeydd, ardaloedd y grisiau 
a choridorau.  Rhaid i’r gwaith o chwilio ar y llawr isaf gynnwys mannau y tu allan a 
pherimedr yr adeilad.   
 
Rhaid rhoi blaenoriaeth i chwilio llwybrau gwacáu a mannau cyhoeddus, a rhaid i’r 
gwaith chwilio fod yn drwyadl iawn.  Rhaid siecio’r holl wagle ar y llawr, dodrefn a 
ffitiadau hyd at lefel y nenfwd (yn cynnwys ystafelloedd cotiau, coridorau, grisiau, 
meysydd parcio a thu allan i’r adeiladau). Fodd bynnag, oherwydd y gall bomiau (yn 
arbennig dyfeisiadau bomiau creu tân) fod yn eithaf bychan ac yn hawdd i’w cuddio, 
fe allai’r gwaith chwilio mewn rhai ardaloedd e.e. llyfrgelloedd fynd â llawer o amser.  
Felly, efallai na fydd y gwaith chwilio’n cael ei gwblhau’n effeithiol, ac efallai mai aros 
i weld a fydd ffrwydrad yn digwydd fydd y peth diogelaf i’w wneud. 

Ar derfyn y gwaith chwilio, fe ddylai’r chwilwyr adrodd yn ôl am yr hyn a welsant i’r 
cydlynydd a fydd yn cynghori’r Prif Swyddog Gweithredol(Dirpwy Swyddog 
Gweithredol)  a’r heddlu.  Pe bai unrhyw beth amheus yn cael ei weld, fe ddylid gosod 
marciwr yn agos i’r eitem (ond dim arno).  Wedyn fe all yr heddlu nodi’r eitem yn 
eithaf rhwydd a byddant yn cymryd drosodd y gwaith o reoli’r digwyddiad. 
 
4.7  SYMUD YN ÔL I MEWN I’R ADEILAD 
 
Os na fydd dim byd amheus yn cael ei weld yn ystod y gwaith chwilio ac os bydd y 
Prif Swyddog Gweithredol(Dirpwy Swyddog Gweithredol) a’r Cydlynydd (mewn 
cyswllt â’r heddlu) felly, yn dod i’r farn bod y risg i bobl ac eiddo yn fychan iawn, gellir 
symud pobl yn ôl i mewn i’r adeilad.  Os bydd yna unrhyw amheuaeth o gwbl ynglŷn 
â diogelwch staff, ni ddylid symud neb yn ôl i mewn i’r adeilad ar unrhyw gyfrif. 
 
Rhaid i’r Prif Swyddog Gweithredol(Dirpwy Swyddog Gweithredol) a’r Cydlynydd 
geisio cyngor gan yr heddlu ynglŷn â beth yn union ddylid ei wneud nesaf. 
 
4.8 DYCHWELYD I’R ADEILAD 
 
Bydd symud pawb yn ôl i mewn i’r adeilad yn benderfyniad a wneir gan y Prif 
Swyddog Gweithredol(Dirpwy Swyddog Gweithredol) yn gweithredu ar gyngor y 
Cydlynydd a’r heddlu. 
 
Rhaid gweithredu ar unrhyw bryderon fydd gan aelodau staff, gyda’r digwyddiad yn 
cael ei adolygu fel gwaith ‘dibriffio poeth’ gyda mesurau diogelwch ychwanegol yn 
cael eu cyflwyno ar unwaith er mwyn tawelwch meddwl a diogelu lles y staff. 
 
4.9  CYFARWYDDYD AR FYGYTHIADAU BOM A PHECYNNAU AMHEUS 
 
Yn y rhan hon, fe geir y cyfarwyddyd canlynol: 
Cyfarwyddyd Bygythiadau Bom a dderbynnir ar y Ffôn/drwy’r Post/Pecynnau 
Amheus. 
 
4.10 CYNGOR GAN YR HEDDLU YNGLŶN Â BYGYTHIADAU BOM A 
GALWADAU FFUG YNGHYLCH BYGYTHIADAU BOM  
 
Yn anffodus, mae galwadau ffôn ffug ynghylch bygythiadau bom yn ddigwyddiadau 
cyffredin iawn. 
 
Rhaid i bawb sy’n gyfrifol am reoli eu hadeilad neu staff ddweud wrth eu derbynyddion 
galwadau ffôn am adrodd yn ôl am bob galwad o’r fath iddynt hwy yn gyfrinachol ac 
ar unwaith. 
 
Fel arfer bydd bygythiadau bom yn cael eu gwneud trwy alwadau ffôn dienw. 
Er hynny, fe allant gael eu hanfon yn y post neu eu danfon yn llechwraidd. 
 
Sylwer: Rhaid i staff sy'n derbyn galwadau ffôn gan y cyhoedd fod yn ymwybodol o'r 
wybodaeth isod 
 
Unwaith y daw’n amlwg yn amlwg bod y sawl sy’n galw’n gwneud bygythiad bom, 
GADEWCH IDDO EF / HI ORFFEN EI NEGES HEB DARFU ARNO/ARNI.  Os bydd 



11 
 

angen ateb i ddatganiad fel ‘mae hyn ynglŷn â bom, ydych chi’n gwrando?’ ceisiwch 
ateb mewn un neu ddau air.  Tra bo’r sawl sy’n galw yn siarad, ceisiwch gael yr 
UNION neges a gwrandewch hefyd am gliwiau i:- 
 
1. Ai dyn/dynes sy’n galw a rhyw syniad o’i oed/hoed. 
2. Cyflyrau rydych yn sylwi arnynt sy’n effeithio’i l/lleferydd fel meddwdod, chwerthin, 

casineb, cyffro, neu’n anodd ei dd/deall. 
3. Nodweddion yn lleferydd y person fel acen ddieithr, cam-ddweud, atal dweud, tôn 

a thraw y llais. 
4. Synau yn y cefndir sydd i’w clywed yn ystod yr alwad fel miwsig, traffig, siarad â 

pheiriannau. 
 
Wedi i’r sawl sy’n galw roi’r neges, ceisiwch eu dal mewn sgwrs. 
 
Mae’r canlynol yn gwestiynau allweddol y dylid eu gofyn os yn bosibl WEDI I’R SAWL 
SY’N GALW ROI EI NEGES:- 
 
1. Ym mhle y lleolwyd y bom? 
2. Faint o’r gloch fydd hi’n ffrwydro? 
3. Pa bryd y cafodd ei gosod? 
4. Pam y cafodd ei gosod? 
5. Canfod ym mha adeilad / safle y gadawyd y ddyfais? 
 
Nodwch a wnaeth y sawl sy’n galw ailadrodd ei neges neu unrhyw ran ohoni. 
Nodwch yr union amser y gwnaethoch ei derbyn. 
Ysgrifennwch y neges i lawr AR UNWAITH ar ôl yr alwad. 
Nodwch rif arddangos y galwr os yw’n cael ei ddangos neu’r testun ar y sgrin neu 
dialwch 1471 os ar gael. 
Rhowch wybod i’ch Arolygwr neu eich Rheolwr AR UNWAITH wedi hynny. 
 
Ailadroddwch y neges YN UNION FEL Y GWNAETHOCH EI DERBYN; yna rhowch 
unrhyw fanylion eraill y llwyddasoch i’w cael. 
 
BYDDWCH YN HUNANFEDDIANNOL, GWRANDEWCH YN OFALUS, 
ADRODDWCH YN ÔL YN HOLLOL GYWIR. 

RHESTR WIRIO – BETH I’W WNEUD OS BYDDWCH YN DERBYN BYGYTHIAD 

BOM DROS Y FFÔN 
 

HOLIADUR BYGYTHIAD BOM – CYFARWYDDYD A RHESTR WIRIO 
 
Os yn bosibl, ceisiwch gael sylw cydweithiwr ar unwaith fel y gallant ddweud wrth 
eich goruchwyliwr neu reolwr.  Ond peidiwch â rhoi’r ffôn i lawr na dod â’r sgwrs i 
ben. 
 
Os oes gennych gyfleusterau i recordio galwadau e.e. post llafar, trowch y ddyfais 
recordio ymlaen 
 
Dywedwch enw’r sefydliad wrth y sawl sy’n galw – Cyngor Sir Ynys Môn a lleoliad y 
swyddfa / ysgol lle rydych yn siarad. 
 
Ceisiwch ddal y sawl sy’n galw mewn sgwrs (ymddiheuro am linell ffôn wael, acen ac 
ati gan ofyn iddo ef neu hi siarad yn uwch ac ati).  Ceisiwch gael cymaint o wybodaeth 
ac y gellwch. 
 
Llenwch y ffurflen hon wrth i chi fynd ymlaen.  Gofynnwch y cwestiynau isod os na 
fydd y sawl sy’n galw’n rhoi’r wybodaeth yr ydych ei hangen.  Ceisiwch eu gofyn yn 
y drefn y maent yn ymddangos fel na fyddwch yn methu rhai. 
 

 Cofnodwch amser dechrau’r alwad 
 
Cofnodwch union eiriau’r bygythiad: 
 

 Yn awr gofynnwch y cwestiynau canlynol i’r sawl sy’n galw:- 
 
Ymhle mae’r bom ar hyn o bryd? (gan gynnwys adeilad(au)/stryd/tref) 
 
 
Faint o’r gloch fydd y bom yn ffrwydro? 
 
 
Sut beth yw’r bom i edrych arni? 
 
 
Pa fath o ffrwydradau sydd yn y bom? 
 
 
Beth fydd yn achosi iddi ffrwydro? 
 
 

 Ailadroddwch y manylion uchod wrth y sawl sy’n galw gan ofyn am 
gadarnhad 

 
Pam ydych chi’n gwneud hyn? 

Pwy ydych chi (enw/cyfeiriad/mudiad) 
 
 
Beth yw eich rhif ffôn?  (BETH SY’N CAEL EI ARDDANGOS AR EICH FFÔN?) 
 
Cofnodwch yr amser y daeth yr alwad i ben. 
 

 Lle bo rhif yn cael ei arddangos, nodwch hwnnw cyn rhoi’r ffôn i lawr neu os bydd 
offer datgelu rhif awtomatig ar gael (deialwch 1471, gwarchodwr galwad ac ati) – 
cofnodwch y rhif os oes un o gwbl 
 

 Wedi i’r alwad ddod i ben, rhowch y ffurflen hon i’ch rheolwr neu gydgysylltydd a 
nodwch enw’r person hwnnw.  Byddant hwy yn penderfynu beth i’w wneud nesaf.  
Y mwyaf yn y byd o wybodaeth y gallwch ei chael, hawsaf yn y byd fydd hi i 
benderfynu a oedd y rhybudd yn un o ddifrif ai peidio. 

 

 Os oedd y neges yn cael ei recordio, cymerwch gamau i ddiogelu’r ‘tâp’ a 
pheidiwch â recordio unrhyw alwadau pellach (efallai y byddwch yn dymuno 
cysylltu gyda chydweithwyr TGCh ar gyfer hyn). 

 
 
LLENWCH Y MANYLION YCHWANEGOL HYN MOR FUAN AG SY’N BOSIBL AR 
ÔL CWBLHAU’R UCHOD 
 
Y person oedd yn galw 
 
Dyn [   ]  Dynes [   ] Plentyn [    ]   Ifanc [   ]  Hen [   ]  Dim yn gwybod 
[   ] 
 
Sut roedden nhw’n swnio 
 
Tawel [   ] Cyffrous [   ] Cyflym [   ] Araf [   ] 
 
Siaradwr Clir [   ] Acen Leol/Tafodiaith [   ] wedi’i guddio [   ]  
 
Rhesymegol [   ] Mynd ymlaen ac ymlaen [   ] Wedi meddwi [   ] 
 
Yn chwerthin [   ] Yn crio [   ] Yn ddifrifol [   ] Yn flin [   ] 
 
Dwfn [   ]   Meddal [   ] Nam ar y lleferydd [   ] Trwynol [    ] Bloesgedd [   ]   
Crug [   ] 
 
Unrhyw fanylion pellach (peidiwch â phoeni os ydynt yn ymddangos yn ddibwys i chi): 
 
Oedd y llais yn gyfarwydd/yn debyg i lais rhywun? (os felly, pwy?) 
 
Rhowch unrhyw fanylion pellach: 
 
A oedd y sawl oedd yn galw yn darllen y neges? Oedd [   ] Na [   ] 

Synau eraill yn ystod yr alwad 
 
Unrhyw sŵn ar y llinell ffôn? Oedd [   ] Na [   ] 
 
Rhowch fanylion: 
 
Synau Stryd [   ] Traffig [   ] Siarad [   ] Teipio [   ] Synau Anifeiliaid [   ] 
 
Peiriannau [   ]  Awyren [   ] Rheilffordd [    ] Cychod/dociau [   ] 
 
Miwsig [   ] Tafarn ac ati [   ] Synau Tŷ [   ]  Plant [   ]  Llestri [   ] 
 
Eraill: 
 
Oedd y sawl oedd yn galw yn defnyddio ffôn talu (tôn dalu neu sŵn arian)? 
        Oedd [   ] Na [   ] 
 
Glywsoch chi’r teleffonydd? Do [   ]  Na [   ] 
A darfwyd ar yr alwad?  Do [   ]  Naddo [   ] 
 
Rhowch fanylion: 
 
UNRHYW SYLWADAU ERAILL: 
 

 Person sy’n cwblhau’r ffurflen hon; 
 

 Rhif y derbyniasoch yr alwad arno (gan gynnwys estyniad). 
 

CYNGOR YR HEDDLU YNG NGHYSWLLT DYFEISIADAU AMHEUS 
 
Dyfeisiadau Amheus: 
 
Fe all y rhain gynnwys bomiau a roddir mewn bagiau chwaraeon, paciau popeth, 
sachau teithio neu finiau sbwriel ac sydd wedi’u dylunio i achosi niwed personol ac 
aflonyddwch.  Gallant fod o wahanol feintiau a phwysau, ond gall y cyfan ohonynt fod 
yn angheuol. 
 
Rhestr Wirio i Cydweithwyr Uned Busnes: 
 
Cadwch yr holl fannau cyhoeddus yn glir o unrhyw eitemau yn cynnwys parseli a bagiau. 
Sieciwch yn aml y tu mewn a’r tu allan i’r adeiladau am unrhyw beth amheus. 
Peidiwch â chaniatáu i sbwriel bentyrru y tu allan i’ch eiddo. 
Sicrhewch fod y camerâu diogelwch (lle maent wedi’u gosod) yn gweithio’n effeithiol, gan 
gynnwys y cyfleusterau recordio. 
Sicrhewch eich bod yn diogelu ac yn cloi unrhyw ystafelloedd lle nad oes neb ynddynt neu 
fannau storio. 
Cadwch gerbydau a stoc yn ddiogel ac yn daclus pan fydd neb yn eu goruchwylio. 
Cadwch olwg yn barhaol am unrhyw beth sy’n amheus neu'n anarferol yn yr ardal. 
Adroddwch yn ôl am unrhyw beth amheus wrth eich rheolwr neu’r cydlynydd ar unwaith. 
Peidiwch â chyffwrdd, symud nag ymyrryd gydag unrhyw beth sy’n amheus. 

Os byddwch yn darganfod dyfais sydd, o bosib, yn un amheus, rhybuddiwch eich 
goruchwyliwr, rheolwr, cydlynydd neu os na fyddant ar gael ar unwaith, yr Heddlu ar 
101 neu 999 neu 112 i gael cyngor. 
 
PEIDIWCH – 
1. Ceisio agor y ddyfais amheus. 
2. Ei symud. 
3. Ei rhoi mewn cerbyd neu gynhwysydd arall. 
4. Ymyrryd â hi mewn unrhyw ffordd. 
5. Caniatáu i unrhyw un arall ymyrryd gyda hi. 
 
GWNEWCH NODYN O’R CANLYNOL – 
1. Y math o gynhwysydd. 
2. Maint y cynhwysydd 
3. A yw’r cynhwysydd i’w weld yn llawn/yn bochio allan? 
4. Unrhyw farciau hynod sydd ar y cynhwysydd. 
5. Ei union leoliad. 
6. Yr eiddo agosaf 
7. A oes yna unrhyw eitemau tebyg gerllaw? 
8. Disgrifiad o’r person wnaeth adael y ddyfais. 
 
Peidiwch â chyffwrdd yr eitem amheus.  Ceisiwch ddarganfod pwy yw ei berchennog.  
Byddwch yn bwyllog a pheidiwch â chreu sefyllfa o banig.  Efallai y bydd angen 
gwacáu rhan o’r ardal o amgylch y pecyn amheus mewn dull rheoledig (h.y. rhoi 
cyngor am y llwybr i’w gymryd) - nid yw rhoi’r system larwm tân ymlaen yn syniad da 
ar hyn o bryd gan y gall pobl wacáu’r adeilad trwy’r ardal beryglus lle mae’r pecyn. 
 
CYNGOR YR HEDDLU YNGLŶN Â BOMIAU MEWN PECYNNAU / DYFEISIADAU 
CREU TANAU 
 
BOMIAU MEWN PECYNNAU/DYFEISIADAU CREU TÂN 
Nid yw bomiau trwy’r post yn debygol o fod mewn parseli mawr ond yn hytrach mewn 
llythyrau fflat fydd yn pwyso hyd at bedair owns, neu mewn pacedi o’r un maint â llyfr.  
Fe all bomiau, fodd bynnag, fod o unrhyw siâp neu faint a dylid adrodd yn ôl am 
unrhyw beth sy’n amheus. 
 
COFIWCH – rhaid i chi beidio â’u symud.  Fe allant ffrwydro wrth eu hagor, felly 
edrychwch i geisio gweld:- 
 
1. Y marc post ac unrhyw enw a chyfeiriad yr anfonwr. 
2. Yr ysgrifen – gall fod yn ysgrifen a wnaed â stensil. 
3. Cydbwysedd y pecyn, fydd, os yw’n anwastad, yn amheus. 
4. Y pwysau, os yw’n ymddangos yn ormodol o’i gymharu â’i faint, gwell ei drin fel 

un amheus. 
5. Unrhyw wifrau yn dod ohono (fe all y dyfeisiadau a baratowyd yn y ffordd orau 

bosibl ddod yn rhydd yn ystod eu cludo) - ymdriniwch ag ef fel pecyn amheus. 
6. Unrhyw dyllau (fel tyllau pin) yn y gorchudd neu’r amlen. 
7. Marciau seimllyd ar y gorchudd neu’r amlen a allai olygu bod ffrwydron yn chwysu. 
8. Arogl, mae i rai ffrwydron arogl marsipán neu gnau almond. 
9. Y magl ffwl (booby trap) a all fod yn un amlen wedi’i thapio’n dynn neu ei chlymu 

gyda llinyn y tu mewn i un arall, archwiliwch y ddau am yr olion restrir uchod. 

DERBYNNYDD - 
1. Peidiwch â chynhyrfu. 
2. Peidiwch â’i symud 
3. Peidiwch â’i agor 
4. Peidiwch â gadael i unrhyw un arall ymyrryd ag ef. 
5. Peidiwch â’i roi mewn cynhwysydd. 
6. Peidiwch â’i roi ar lawr neu yn y gornel. 
7. Rhowch ef ar le gwastad. 
8. Sicrhewch y gall y gwasanaethau argyfwng ei adnabod yn rhwydd. 
9. Ceisiwch wacáu ystafelloedd cyfagos. 
10. Dywedwch wrth eich arolygwr ac oni fydd ar gael, galwch y gwasanaethau 

argyfwng 101, 999 neu 112. 
 
Sieciwch yr holl bost yn ofalus; mae hyn yn cynnwys post lleol ac unrhyw bost a 
ddanfonir gan negesydd, gan fod yna bob amser bosibilrwydd y gallai Grwpiau 
Terfysgol neu grwpiau gwleidyddol eithafol eraill a mudiadau chwyldroadol 
fabwysiadu’r math hwn o derfysgaeth. 
 
Beth bynnag fo’r amgylchiadau, rhaid i chi ddweud wrth yr heddlu cyn gynted ag sy’n 
bosibl pa gamau yr ydych yn eu cymryd. 
 
 
 


